Ráðuneytið vísar til svarbréfs Vegagerðarinnar dags. 12. apríl s.l. þar sem til umfjöllunar var ályktun Umferðaráðs frá 23. mars 2005. Í þessu svari Vegargerðarinnar kemur fram að skoða þurfi þann kost mjög vandlega að aðskilja aksturstefnur á nýjum kafla í Svínahrauninu með víraleiðurum. 

Að mati ráðuneytisins er staða mála þannig að kröfur um umferðaröryggi eru að aukast og munu aukast  með hverju ári. Allt bendir til þess að tvöföldun Reykjamessbrautar bæti mjög umferðarmenningu og auki stórlega öryggi á brautinni. Um leið aukist kröfurnar til annarra vega sem mest umferðin er um og er þá hér sérstaklega átt við vegina frá Reykjavík til Selfoss og upp í Borgarnes. Í þessu ljósi og þá sérstaklega vegna umferðaröryggisáætlunar og  mikillar umræðu um öryggi á vegum lagði ráðuneytið mat á svokallaða 2+1 vegi og aðskilnað akstursstefna og er greinargerð hér að lútandi hjálögð.

 Að fenginni þeirri greinargerð, ályktun Umferðarráðs og umsögn Vegagerðarinnar frá 12. apríl s.l.  telur ráðuneytið einsýnt að akstursstefnur nýs vegar í Svínahrauninu verði aðgreindar með leiðurum í samræmi við það sem hentar við íslenskar aðstæður. Óskar ráðuneytið eftir að við þetta verði miðað við hönnun og framkvæmd en jafnframt hugað að nauðsynlegum lausnum vegna snjósöfnunar,  enda gerir ráðuneytið sér fulla grein fyrir því að slíkar lausnir geti falið í sér einhvern umfram kostnað vegna vetrarþjónustu.
